
WAASSER AN DER 
USELDENGER GEMENG

D’Waasserverwaltung setzt op een neien 
Ëmgang mat Reewaasser. D’Reewaas-
ser soll souwäit wéi méiglech aus dem 
Ofwaasserkanal entkoppelt ginn. Ver-
donsten, versickeren an notzen ass d’De-
vise. Wéi gëtt dat ze Useldeng ëmgesat?

Mir hunn an deene läschte Joren ee Ree- 
waasserkanal a verschiddene Stroossen 
an Cité’en leeë gelooss fir esou d’Iwwer-
flächewaasser aus dem ëmleiende Gring- 
land aus dem Ofwaasser-Kanal ze eva- 
kuéieren. Déi nei Lotissementer gi sys-
tematesch am Trennsystem gebaut; d.h 
mat engem Schmotzwaasserkanal an 
engem separate Reewaasserkanal. Mir 
hunn och op verschiddene Platzen ee 
Reewaasser-Réckhaltebecke baue gelooss 
fir eppes géint déi Iwwerschwemmun-
gen ze maachen, déi duerch de Schloreen 
verursaacht ginn. Technesch ass, menge 
mir, net méi ze maachen. Trotzdeem ware 
mir dëst Fréijoer mat Iwwerschwemmu-
nge geheit, esou wéi op ville Platzen am 
Land. D’Fro ass: wou kënnt dat hier?

An eisem Bautereglement recomman-
déiere mir, fir op ausgewisene Platzen 
eng Beplanzung op d’Flaachdächer ze 
maachen, sou dat d’Reewaasser besser 
zréckgehalen a verdonst ka ginn. Zou- 
sätzlech gi mir de Leit ee Subside, wann 
si eng Reewaasseranlag op hirem Terrain 
wëllen installéieren.

Fir d’Waasser ze schützen, duerf säit 
2016 op ëffentleche Platzen net méi ge-
sprëtzt ginn. Engagéiert sech d’Gemeng 
och doriwwer eraus fir den Asaz vu Pes-
tiziden ze verréngeren?

Mir setze säit Jore keng Pestiziden méi 
op eisen ëffentleche Platzen an. Op eise 
Foussballterrain’en kënnt elo ee Bio-Dün-
ger zum Asaz. Mir passen och dorop op, 
wéi déi landwirtschaftlech Terrain’en ge-
notzt ginn, déi der Gemeng gehéieren a 
verpachten déi Lännereie mat der Oplo, 
dat d’Baueren an de Biodiversitéitspro-
grammer matmaachen.

Wéi ass et mam Entretien vun de Ge-
mengegebaier? Gëtt bei de Botzmëttelen 
op den Asaz vu Chemikalië verzicht?

Op Initiativ vun eisem Klimateam, hu mir 
eng Deliberatioun ënnerschriwwe fir just 
nach Botzmëttele mat de Labelen ”blauer 
Engel”, ”clever akafen” an ”EU Ecolabel” 
ze benotzen. Dëst wëlle mir an Zukunft 
och esou ëmzesetzen.

Wat gëtt gemaacht fir d’Drénkwaasser 
ze schützen?

D’Gemeng huet keng eege Quellen an 
bezéit d’Drénkwaasser komplett vun 
der DEA (Distribution des Eaux des Ar-
dennes), mee op dem Terrain vun der 
Useldenger Gemeng wäerten awer Drénk- 
waasserschutzzone vun der DEA an och 
vun der SEBES ausgewise ginn.

Ginn d’Analyse vun der Drénkwaasser-
qualitéit reegelméisseg verëffentlecht? 

Jo, op mannst 1x d’Joer an eisem Gemen-
gebuet an op eiser Internetsäit.

Wéi héich sinn d’Fuitten am Drénk- 
waasserréseau?

Déi leie bei ënner 5%.

Wat kascht ee Fudder Drénkwaasser an 
der Gemeng Useldeng? 

Privatleit bezuelen 2,5 €/m3 Drénkwaas-
ser an 1,9 €/m3 Ofwaasser. Dozou kom-
men dann nach déi fix Taxe fir den 
Uschloss.

D’DRÉNKWAASSER 
AN DER GEMENG USELDENG
L’eau potable dans la commune d’Useldange

1  Sëtz vun der DEA : Hei kënnt dat d’Waasser vun de Quellen a vun 
den 3 Pëtzer un, déi d’DEA exploitéiert. D’Waasser gëtt hei chloréiert. 
Een Deel geet an d’Verdeelungsnetz vun der Uertschaft Useldeng 
iwwert de Waasserbehälter Weidfeld. Deen aneren Deel gëtt a Richtung 
Eschduerf gepompelt, wou et mat dem SEBES-Waasser gemëscht gëtt.

2  Waasserbehälter Weidfeld : E faasst 300 m3 a beliwwert d’Haushäl-
ter vun Useldeng.

3  Waassertuerm Rippweiler : E faasst 55 m3. D’Waasser kënnt aus 
dem Reservoir vum Ditzebierg a gëtt un d’Haushälter vu Rippweiler 
geliwwert.

4  Waasserbehälter Iewerleng : E faasst 150 m3. D’Waasser kënnt aus 
dem Reservoir vum Ditzebierg a gëtt un d’Haushälter vun Iewerleng 
geliwwert.

5  Waasserbehälter Schandel : E faasst 65 m3. D’Waasser kënnt aus dem 
Reservoir vum Ditzebierg a gëtt un d’Haushälter vu Schandel geliwwert.

•  Waasserbehälter Ditzebierg : E läit um Territoire vun der Gemeng 
Sëll a faasst 600 m3. Dëse Behälter kritt d’Waasser vun enger vun 
de Quellen, déi d’DEA exploitéiert. (cf. Kaart vum Réseau vun der DEA)

Steckbréif 
> 1 Waassertuerm
> 3 Wasserbehälter
> 350 m3 Waasserverbrauch/Dag
> < 5 l Verloschter am Waasserreseau
> 5 km Waasserleitungen
> 25.000 € Instandhaltungskäschten/Joer 

1  Siège de la DEA : Ici arrive l’eau des sources et des 3 puits exploités par 
la DEA. Ici du chlore est ajouté à l’eau. Une partie alimente directement, via le 
réservoir d’eau Weidfeld, le réseau de distribution de la localité d’Useldange. 
L’autre partie est pompée vers Eschdorf où elle est mélangée avec l’eau de la 
SEBES. 

2  Réservoir d’eau Weidfeld : Contenance de 300 m3. L’eau est livrée aux 
habitations d’Useldange. 

3  Château d’eau Rippweiler : Contenance de 55 m3. L’eau y arrive depuis le 
réservoir du Ditzebierg et est livrée ensuite aux habitations de Rippweiler.

4  Réservoir d’eau Everlange : Contenance de 150 m3. L’eau y arrive depuis 
le réservoir du Ditzebierg et est livrée ensuite aux habitations d’Everlange.

5  Réservoir d’eau Schandel : Contenance de 65 m3. L’eau y arrive depuis le 
réservoir du Ditzebierg et est livrée ensuite aux habitations de Schandel.

•  Réservoir d’eau Ditzebierg : Se situe sur le territoire de la commune de 
Saeul. Contenance de 600 m3. Ici arrive l’eau d’une des sources exploitées par 
la DEA. (c.f. carte du réseau de la DEA)

Fiche signalétique
> 1 château d’eau
> 3 réservoirs d’eau
> 350 m3 de consommation journalière
> < 5 l perte dans le réseau d’adduction d’eau
>  5 km de conduite d’eau
>  25.000 € frais d’entretien / an 

D’OFWAASSER 
AN DER GEMENG USELDENG

Les eaux usées dans la commune d’Useldange

HAAPTDROCKLEITUNG 
ROUDBAACH-BÉIWEN

1

1  D’Haaptdrockleitung Roudbaach-Béiwen: Déi lescht Joren huet de SIDERO een neie Kollektersystem 
vun der Roudbaach bis op Béiwen/Atert geluecht. Dëse Kollektersystem geet am Fréijoer 2019 a Betrib, 
soubal déi dräi Pompelstatiounen Roudbaach, Iewerleng an Useldeng faerdeg sinn. 

•  Useldeng: Useldeng ass elo schon iwwert eng provisoresch Drockleitung un d’Kläranlag vu Béiwen 
ugeschloss. An enger nächster Phase gëtt ee Reeniwwerlaafbasseng gebaut mat engem Zoulaafkollekter  
op d’Haaptdrockleitung Roudbaach-Béiwen. 

2  Mechanesch Kläranlagen zu Rippweiler: Et ass virgesinn 2019 dës Kläranlagen duerch ee  
Reeniwwerlafbasséng ze ersetzen an ee Kollekter fir d’Schmotzwaasser ze bauen, deen un  
d’Kläranlag vu Schweebech uschléisst. 

3  Mechanesch Kläranlag zu Iewerleng: Et ass alles virbereed fir dës Kläranlag ewech ze huelen  
an d’Uertschaft 2019 un déi grouss modern Kläranlag vu Béiwen/Atert unzeschléissen. 

4  Reeniwwerlafbecken zu Iewerleng: Dëst ass een 142 m laange Kanalstauraum ënnert der Strooss  
mat engem Duerchmiesser vun 1,4 m. Deen entlaascht de Kollekter an d’Kläranlag bei staarkem Reen. 

5  Mechanesch Kläranlag zu Schandel: Et ass virgesinn fir an e puer Joer dës Kläranlag durch  
ee Reeniwwerlafbecken ze ersetzen an ee Kollekter fir d’Schmotzwaasser ze bauen, deen un  
d’Haaptdrockleitung Roudbaach-Béiwen uschléisst.

Steckbréif 
> Member am SIDERO. Dëse Gemengesyndikat këmmert sëch em d’Kläre vum Ofwaasser souwéi  

em d’Instandhale vun de Kläranlagen, den Ofwaasserkollekteren an de Reeniwerlafbasséngen.
> 5 mechanesch Kläranlagen
> 1 Reeniwerlafbecken zu Iewerleng an 8 Reeniwwerleef 
> 30 km Kanalisatiounsreseau
> 215.000 € Instandhaltungskäschten/Joër

1  La conduite principale Roudbaach-Boevange: Le SIDERO a posé durant ces dernières années un collecteur 
allant de la Roudbaach jusqu’à Boevange/Attert. Ce collecteur principal sera mis en service au printemps 2019, 
dès que les trois stations de pompage à Roudbaach, Everlange et Useldange sont achevées.

•  Useldange: Useldange est dores et déjà relié, via un collecteur sous pression, à la station d’épuration de  
Boevange/Attert. Par la suite, un bassin déversoir sera construit avec une connection à la conduite principale 
Roudbaach-Boevange. 

2  Station d’épuration mécanique de Rippweiler: En 2019, il est prévu de remplacer cette station d’épuration 
par un bassin déversoir et de construire un collecteur pour les eaux usées qui reliera la station d’épuration de 
Schwebach.

3  Station d’épuration mécanique d’Everlange: Tout est prêt pour mettre cette station hors service et relier  
ce village à la grande et moderne station d’épuration de Boevange/Attert. 

4  Bassin déversoir d’Everlange: Il s’agit d’un canal de rétention posé sous la route, d’une longueur de  
142 m et d’un diamètre de 1,4 m. Il a une fonction de réservoir tampon lors de pluie abondante.

5  Station d’épuration mécanique de Schandel: Il est prévu, dans quelques années de remplacer cette station 
par un bassin déversoir et de poser un collecteur pour les eaux usées, qui sera connecté à la conduite principale 
Roudbaach-Boevange. 

Fiche signalétique
> Membre du SIDERO. Ce syndicat intercommunal gère la collecte et l’épuration des eaux usées ainsi que  

l’entretien des stations d’épuration, des collecteurs principaux et des bassins déversoirs
> 5 stations d’épuration mécanique (fosses septiques)
> 1 bassin déversoir à Everlange et 8 déversoirs 
> 30 km de réseau de canalisation
> 215.000 € de frais d’entretien annuel

D’DRÉNKWAASSER 
VUN DER DEA

D‘DEA (Distribution d’Eau des Ardennes) ass e Gemengesyndikat mat 29 Members-
gemengen a versuergt 65.950 Leit am Norde vum Land mat Drénkwaasser.

Duerch d‘Waasserknappheet an den Industrieboom um Enn vum 19te Joerhonnert 
hunn déi Wëltzer d’Initiativ ergraff fir d’Quellen aus der Géigend vu Kaalmes an 
Iener ze faassen an d‘Drénkwaasser an den Norden ze pompelen.

D’Haaptpompelstatioun, d‘Aarbechtsräim, d‘Atelieren an de Magaséng sinn zu 
Useldeng, eng zweet Statioun steet zu Uewerwampech. Mat Hëllef vun 466 km Re-
seau, 13 Pompelstatiounen an 20 regionale Behälteren, ginn méi wéi 160 lokal Behäl-
teren vun der DEA mat Drénkwaasser beliwwert. 

Aufgaben a Servicer vun der DEA

Déi éischt Missioun vun der DEA ass, hire Memberen genuch Drénkwaasser mat 
gudder Qualitéit ze liwweren. Dofir muss de Réseau mat senge Behälteren an Instal-
latiounen erhalen a regelméisseg erneiert ginn. Hei wëlle ronn 2.500 Streckeschie-
ber, Ventousen, Systemtrenner, Pompelen a Ventiller Joer fir Joer gepflegt an an 
d’Rei gesat ginn. 730 Gebäier, Behälteren a Schächt mussen gebotzt an ënnerhale 
ginn. 

Dernieft bitt d’DEA hire Membersgemengen technesch Ënnerstëzung a verschidde 
Servicer un. Hei kennen d’Gemengen z.B. op de Fuitenwon zréckgräife, wou d‘Leit 
vun der DEA mat hirem Equippement op d’Plaz kommen fir d’Fuite am Reseau ze 
sichen. Behälterbotzen, Drockprouwen ofhuelen an demnächst och Leitungsinspek-
tiounen mat enger Kamera si weider Leeschtungen fir eis Memberen. 

Fir d’DEA ass et besonneg wichteg, de Leit Drénkwaasser mat enger gudder Qua-
litéit ze liwweren. An de Reseauen vun der DEA an hire Gemengen ginn all Joer 
2.000 Prouwe geholl an 170 verschidde Parameter ënnersicht. Fir d’Qualitéit vum 
Waasser laangfristeg erhalen ze kënnen, ass elo den Dossier vun den Drénkwas-
serschutzzonen op den Instanzewee bruecht ginn. D’Qualitéit vum Drénkwasser 
geet och Hand an Hand mam Ëmweltschutz, wou d’DEA sech an de leschte Joere 
verstärkt engagéiert, z.B. mat enger öekologescher Stroumproduktion, Hëtzen aus 
Waasserenergie, nohalteg Offallgestioun a Biodiversitéit.

An Zukunft wäert d’DEA d‘Investitiounen am Grondwaasserschutz an am Op- an 
Ausbau vun enger intelligenter an informatiséierter Gestioun vu sengem Reseau 
verstärken, fir de Wee a Richtung Drénkwaassernetz 4.0 anzeschloen.

Steckbréif:
> 12.700 m3/Dag Waasserverbrauch (mat Spëtze vun 19.600 m3/Dag)
>  65.950 Leit an een Drëttel vum Land ginn beliwwert
>  49 Mataarbechter
>  1,44 Mio. m3/Joër aus 3 Pëtzer déi 30% vum Waasserverbrauch decken 
>  1,00 Mio. m3/Joër aus 6 Drénkwaasserquellen déi 20% vum  

Waasserverbrauch decken
>  2,40 Mio. m3/Joër Akaf beim SEBES déi 50% vum Wasserverbrauch decken
>  20 regional Behälteren mat enger Kapazitéit vun 22.750 m3

>  466 km Waasserleitungen
>  2,4 Mio. €/Joër Investitiounen an d’Infrastrukturen

L’EAU POTABLE 
DE LA DEA

La DEA (Distribution d’Eau des Ardennes) est un syndicat intercommunal comprenant 
29 communes membres et approvisionnant en eau potable 65.950 personnes dans le nord 
du pays.

Suite à la pénurie d’eau récurrente et l’essor industriel à partir de la fin du 19ième siècle la 
ville de Wiltz prit l’initiative de capter des sources dans la région de Calmus et Ehner et de 
pomper l’eau vers le Nord.

La station de pompage principale, les bureaux, les ateliers et les dépôts de la DEA se 
trouvent à Useldange et un deuxième site est à Oberwampach. Le réseau de la DEA est 
composé de 466 km de conduites, de 13 stations de pompage et de 20 réservoirs régio-
naux. A l’aide de ces infrastructures, la DEA alimente plus de 160 réservoirs locaux de ses  
communes membres, ce qui représente un tiers de la surface du pays. 

Mission et services de la DEA

La première mission de la DEA est d’offrir à ses membres suffisamment d’eau potable de 
bonne qualité. Voilà pourquoi l’entretien et le renouvellement régulier du réseau avec ses 
réservoirs et installations sont nécessaires. A peu près 2.500 robinets-vannes,  ventouses, 
séparateurs, pompes et soupapes demandent chaque année une révision et une remise en 
état. 730 bâtiments, réservoirs et chambres à vannes sont entretenus et nettoyés. 

En outre, la DEA propose à ses communes membres, le soutien technique ainsi que divers 
services comme par exemple la mise à disposition d’un véhicule « détection fuites » avec 
son équipe, le nettoyage des réservoirs, les épreuves hydrauliques et dans un proche avenir 
la « vidéo-inspection » des conduites.

Une des priorités de la DEA est la livraison d’eau potable de bonne qualité. Chaque année 
elle réalise dans ses réseaux et ceux de ses communes 2.000 prises d’échantillons et ana-
lyse 170 paramètres divers. Afin de garantir à long terme la bonne qualité d’eau, la mise en 
place de zones de protection des captages d’eau potable est en cours. La DEA s’engage de 
plus en plus dans la protection de l’environnement, comme par exemple une production 
d’électricité écologique, un chauffage par pompe thermique, une gestion de déchets du-
rable et la promotion de la biodiversité.

La protection des eaux souterraines ainsi que la mise en place et l’exploitation d’une  
gestion intelligente et informatisée  constituent les investissements pour atteindre le réseau 
de distribution 4.0.

Fiche signalétique
> 12.700 m3/jour de consommation d’eau (avec des pointes de 19.600 m3/jour)
> 65.950 personnes et un tiers du pays livrés par la DEA
> 49 collaborateurs
> 1,44 mio m3/an de 3 puits couvrant 30% de la consommation d’eau
> 1,00 mio m3/an de 6 sources d’eau potable couvrant 20% de la consommation d’eau
> 2,40 mio m3/an achetés auprès du SEBES couvrant 50% de la consommation d’eau
> 20 réservoirs régionaux avec une capacité de 22.750 m3

> 466 km de conduites d’eau
> 2,4 mio €/an d’investissement dans les infrastructures

